
JABATAN KEMAJUAN ISLAM MALAYSIA

“MENCORAK KETAMADUNAN ISLAM BAHARU”
(17 Februari 2017/ 20 Jamadilawal 1438)

:J.f@\ :u el

-

-
o e P ] W > L ///, gy L S /"' T

é,,xocuﬁ\u\_,wtub&@,f& M[,\M.L.(J ‘Tqbe,u‘s%

}Jo/ j,,/}w

R ER AR Eﬁ.ug..o\j RO PR RNET R RPN
uxj Slasalig gﬂ F U52 &;J)ffp;d,ﬁg.p,@m ez
A 538 6015 w3l '\ 3.@\ m\ Ss 3 iy Bl Sl asog o7

“oined o &0 anall
Q5
SIDANG JEMAAH YANG DIRAHMATI ALLAH SEKALIAN,

Saya berpesan kepada diri saya dan menyeru sidang Jumaat yang dikasihi sekalian,

marilah sama-sama kita meningkatkan ketakwaan kepada Allah SWT dengan
bersungguh-sungguh melaksanakan segala perintah-Nya dan meninggalkan segala
larangan-Nya. Mudah-mudahan kehidupan ini diberkati di dunia dan di akhirat.
Mimbar pada hari ini akan membicarakan khutbah bertajuk: “MENCORAK
KETAMADUNAN ISLAM BAHARU”.

SIDANG JUMAAT YANG DIRAHMATI ALLAH,

Islam adalah agama universal yang datang dari Allah SWT untuk semua manusia.
Sinarnya membantu manusia mencorakkan tamadun ke arah kesempurnaan
berdasarkan panduan wahyu ilahi tanpa mengenepikan peranan akal. Kini kita
dapat menyaksikan hasilnya apabila berjaya membina satu imej baharu kepada
masyarakat Islam khususnya di negara ini dan dunia amnya dengan menampilkan

sebuah tamadun yang gemilang. Kita berjaya membina kecemerlangan dalam

pelbagai bidang yang dimulai dengan keagungan pemerintahan, pelaksanaan
undang-undang, kesungguhan pendidikan, kerancakan ekonomi dan kemurnian
budaya serta sosial. Ini adalah bukti bahawa kejayaan yang dibina oleh generasi
awal terdahulu berasaskan landasan fahaman agama Islam yang betul.

Walaupun kemudahan zaman tersebut agak terhad, namun mereka tetap
bergerak aktif dan mampu berinteraksi serta bersaing dengan negara membangun
yang lain. Tuntasnya, kita mampu membina satu jati diri bangsa yang disegani dan
menjadi contoh teladan. Apakah yang mendorong kejayaan ini?. Ya, menurut
pandangan Ibn Khaldun bahawa pencapaian tamadun dan peradaban manusia,
perubahan dalam cara hidup, pembangunan dan kemajuan yang tinggi adalah
dimulai dengan suatu perubahan. Firman Allah SWT dalam Surah Al Anfal ayat
53:

Maksudnya: “(Balasan) yang demikian itu, ialah kerana sesungguhnya Allah
tidak akan mengubah sesuatu nikmat yang telah dikurniakan-Nya kepada sesuatu

kaum sehingga mereka mengubah apa yang ada pada diri mereka sendiri. Dan
(ingatlah) sesungguhnya Allah Maha Mendengar, lagi Maha Mengetahui.”

SIDANG JUMAAT YANG DIRAHMATI ALLAH,
Pada alaf baharu yang kian sarat dengan pelbagai cabaran ini, kita perlu
mengambil iktibar daripada sejarah kemerosotan dan kejatuhan tamadun
masyarakat lampau. Ibnu Khaldun menyatakan bahawa dalam menempuh sesebuah
peradaban itu terdapat empat generasi yang terlibat. Pertama adalah generasi
pengamal; yang kedua generasi pengikut; yang ketiga generasi pemelihara tradisi;
dan yang keempat generasi pemusnah tradisi.

Berdasarkan empat generasi ini, penyelidik telah mengenalpasti beberapa
faktor sebagai punca kejatuhan sesebuah tamadun. Antaranya, faktor keruntuhan

akhlak dalam masyarakat khususnya di kalangan pemimpin yang tidak



mempedulikan soal penghayatan nilai-nilai murni sehingga berleluasanya amalan
rasuah dan pecah amanah seperti kejatuhan empayar Moghul. Faktor kedua,
berlaku perpecahan di kalangan masyarakat yang mengakibatkan terbantutnya
perkembangan ketamadunan tersebut seperti kemerosotan Kerajaan Bani Umaiyah.
Faktor ketiga, berlakunya ketidakadilan sehingga wujud jurang yang ketara antara
golongan kaya dan miskin seperti kezaliman pemerintah Yunani terhadap golongan
bawahan yang diakhiri dengan pelbagai siri pemberontakan.

Faktor keempat, akibat ketidakstabilan politik di beberapa wilayah yang
dijajah. Faktor kelima, sering mengalami kejadian bencana alam atau
malapetaka yang besar sehingga merosakkan harta benda dan nyawa secara besar-
besaran seperti bah, wabak penyakit dan sebagainya. Dan faktor keenam adalah
sikap tidak mahu menerima perubahan sehingga merencatkan daya kreativiti

masyarakat dan menjadikan mereka beku.

SIDANG JUMAAT YANG DIRAHMATI ALLAH,
Dalam konteks ini, dapat kita nyatakan bahawa pembangunan tamadun ibarat
pembuatan sesuatu produk yang menggunakan bahan-bahan tertentu yang
berkualiti dan mempunyai piawaian yang tinggi agar tidak mencacatkan produk
tersebut. Dalam hal ini, jika manusia yang terlibat dalam pembangunan tamadun
adalah manusia yang pincang dan lemah nescaya rosaklah tamadun tersebut.
Justeru, sesetengah pemimpin dunia bersungguh-sungguh memastikan legasi
generasinya cemerlang agar dapat menggerakkan tamadun ini.

Persoalannya, siapakah generasi cemerlang ini?. Ya, itulah yang dinamakan
generasi al Qur’an iaitu generasi yang menjadikan al-Quran sebagai pedoman
hidup mereka, meyakini kebenaran al-Quran, membaca dan memahaminya dengan

benar dan betul serta mengamalkannya dalam seluruh aspek kehidupan mereka.



Generasi ini menjadi idaman bagi seluruh umat Islam walau di mana mereka
berada. Firman Allah SWT dalam Surah Ali Imran ayat 110:

Maksudnya: “Kamu (wahai umat Muhammad) adalah sebaik-baik umat yang
dilahirkan bagi (faedah) umat manusia, (kerana) kamu menyuruh berbuat segala
perkara yang baik dan melarang daripada segala perkara yang salah (buruk dan
keji), serta kamu pula beriman kepada Allah (dengan sebenar-benar iman). Dan
kalaulah Ahli Kitab (Yahudi dan Nasrani) itu beriman (sebagaimana yang
semestinya), tentulah (iman) itu lebih baik bagi mereka. (Tetapi) di antara mereka
ada yang beriman, dan kebanyakan mereka orang yang fasik.”

SIDANG JUMAAT YANG DIRAHMATI ALLAH,

Rentetan pelbagai kemajuan yang dicipta, mimbar optimis bahawa kita mampu
menempa satu sejarah baharu untuk mencorak ketamadunan Islam yang unggul.
Sempena dengan perhimpunan genersi muda dalam program Dialog Agamawan
TN50 di Universiti Sains Islam Malaysia (USIM) pada 20 Februari 2017 ini,
generasi muda hari ini diseru untuk lebih bersedia membuka minda bagi
menghadapi cabaran membangunkan ummah yang terbaik dan cemerlang.

Dalam menghadapi cabaran-cabaran tersebut, Islam menggariskan beberapa
ciri perubahan yang relevan dengan generasi muda iaitu pertama, melakukan
perubahan secara menyeluruh dan tidak terhenti pada satu sudut kehidupan sahaja.
Namun, perubahan tidak boleh dilakukan secara tergesa-gesa tanpa perancangan
yang strategik. Perubahan kedua, menyentuh kesucian akidah. Perubahan akidah
ini perlu berpusat kepada betul tujuan yang ingin dicapai, betul manhaj dan
wasilahnya serta terjamin ketepatannya dari segi syarak. Perubahan ketiga, ia
memerlukan kepada hubungan yang berperi kemanusiaan dan bukannya yang

membawa kerosakan.



Perubahan amat penting kerana ia dapat melepaskan umat manusia daripada
kehinaan dan kecelakaan, jatuhnya sesebuah tamadun, dan rosaknya akidah.
Firman Allah SWT dalam Surah Al Bagarah ayat 143:

Maksudnya: “Dan demikianlah (sebagaimana Kami telah memimpin kamu ke
jalan yang lurus), Kami jadikan kamu (wahai umat Muhamad) satu umat yang
pilihan lagi adil, supaya kamu layak menjadi orang yang memberi keterangan
kepada umat manusia (tentang yang benar dan yang salah), dan Rasulullah
(Muhamad) pula akan menjadi orang yang menerangkan kebenaran perbuatan
kamu. (Sebenarnya kiblat kamu ialah Ka’bah) dan tiadalah Kami jadikan kiblat
yang engkau mengadapnya dahulu itu (wahai Muhamad), melainkan untuk
menjadi ujian bagi melahirkan pengetahuan Kami tentang siapakah yang benar-
benar mengikut Rasul serta membenarkannya dan siapa pula yang berpaling
tadah (berbalik kepada kekufurannya). Dan sesungguhnya (soal peralihan arah
kiblat) itu adalah amat berat (untuk diterima) kecuali kepada orang yang telah
diberikan Allah petunjuk hidayah. Dan Allah tidak akan menghilangkan (bukti)
iman kamu. Sesungguhnya Allah amat melimpah belas kasihan dan rahmat-Nya
kepada orang (yang beriman).”

SIDANG JUMAAT YANG DIRAHMATI ALLAH,

Masyarakat bertamadun menurut Islam ialah mereka yang dibentuk berasaskan
Islam sebagai ad-Din berteraskan kepada akidah, syariah dan akhlak. Mereka juga
benar-benar melaksanakan tugasnya sebagai khalifah Allah SWT. Sebagai
mengakhiri khutbah pada hari ini, mimbar ingin mengajak sidang Jumaat sekelian
untuk menghayati intipati khutbah yang disampaikan sebagai pedoman di dalam

kehidupan kita, antaranya:

Pertama: Kepemimpinan yang berwibawa mampu membawa perubahan

tamadun baharu untuk kemajuan agama, bangsa dan negara.

Kedua:  Generasi Qur’ani memikul amanah dalam meneruskan proses
pengembangan tamadun dan pembangunan ummah.
Ketiga:  Masyarakat yang bertamadun adalah masyarakat yang memiliki

kemajuan hidup yang meliputi aspek rohani dan jasmani.

Maksudnya: “Banyak sungguh kebun-kebun dan mata air yang mereka
tinggalkan. Dan juga berbagai jenis tanaman serta tempat-tempat kediaman yang
indah-mulia. Dan juga kemewahan hidup, yang mereka sekian lama
menikmatinya. Demikianlah keadaannya (hukum Kami ke atas orang yang
derhaka); dan Kami jadikan semua peninggalan Firaun dan orangnya, milik kaum
yang lain (kaum Bani Israel). Mereka (ketika dibinasakan) itu tidak ditangisi oleh
langit dan bumi (atau penduduk kedua-duanya) dan mereka pula tidak diberi
tempoh lagi.” (Surah Ad Dukhan: 25-29)

Ya Allah, kami memohon agar dengan rahmat dan perlindungan Mu, negara kami
ini dan seluruh rakyatnya dikekalkan dalam keamanan dan kesejahteraan.
Tanamkanlah rasa kasih sayang dan kekalkanlah perpaduan di kalangan kami.
Semoga dengannya kami sentiasa hidup aman damai, sejahtera dan selamat

sepanjang zaman.

